
Kritis Composed by Shri Swami Dayananda

ಶ್ರೀಸ್ವಾಮಿದಯಾನಂದಕೃತ-ಕೃತಯಃ

..ಮಹಾಗಣಪತಿಂ ಮನಸಾ ಸ್ಮರಾಮಿ ..

ರಾಗಂ - ತಿಲಙ್ ತಾಲಂ -ಆದಿ
ಪಲ್ಲ್ವೀ ಮಹಾಗಣಪತಿಂ ಮನಸಾ ಸ್ಮರಾಮಿ
ಮಹಾದೇವಮುದಂ ಶಿರಸಾ ನಮಾಮಿ (ಮಹಾಗಣಪತಿಂ)
ಅನುಪಲ್ಲವೀ ಮಾತಂಗಾನನಂ ಮಾಹೇಶ್ವರಂ
ತಾಪತ್ರಯ-ಯುತ-ಭವರೋಗ-ಭೈಷಜಂ (ಮಹಾಗಣಪತಿಂ)
ಚರಣಂ -1 ಶತಕೋಟಿ-ವಿಘ್ನ-ಪರಿಹಾರ-ಚರಣಂ
ಶಾಂತ್ಯಾದಿ-ಸರ್ವಕಲ್ಯಾಣ-ಗುಣದಂ
ಹೃದಂತರಂ ನಿಖಿಲ-ಲೋಕಗಂ ಶಿವಂ
ಪರಂ ಪದಂ ಪ್ರದಂ ಪ್ರತತಂ (ಮಹಾಗಣಪತಿಂ)
ಚರಣಂ -2 ಬ್ರಹ್ಮಾಂಡಾಂತರ್ಗತ-ಭೂತಸ್ಥಂ
ಯಜುರಾದಿವೇದ-ಶಿಖರಸ್ಥಂ
ನಿತಾಂತಶುದ್ಧಾಂತಃಕರಣಸ್ಥಂ
ಪ್ರಶಸ್ತಂ ತಟಸ್ಥಂ ಸಮಸ್ತಂ ತಂ (ಮಹಾಗಣಪತಿಂ)

..ಪರಿಪಾಲಯಮಾಂ ಕರಿವರದ ..

ರಾಗಂ -ಮೋಹನಂ . ತಾಲಂ -ಖಂಡಚಾಪು
ಪಲ್ಲವೀ ಪರಿಪಾಲಯಮಾಂ ಕರಿವರದ (ಪರಿಪಾಲಯ)

ಅನುಪಲ್ಲವೀ ಅಗಣಿತ-ಕಲ್ಯಾಣ-ಗುಣೈಕರೂಪ
ಅನಂತೇ ಶಯಾನ ಹೃದಯೇ ವಸಾನ (ಪರಿಪಾಲಯ)

ಚರಣಂ ಭವಾಗ್ನಿ-ತಾಪೇನ ಪರಿತಪ್ತ-ಮಾನಸಂ
ದೋಧೂಯಮಾನಂ ದುರದೃಷ್ಟ-ವಾತೇನ
ಅವಿದ್ಯಾದಿ-ಪಂಚ-ಕ್ಲೇಶಾದಿ-ತಪ್ತಂ
ತ್ವದೇಕ-ಶರಣ್ಯೇ ಶರಣಾಗತಂ ಮಾಂ (ಪರಿಪಾಲಯ)

..ಭಜೇ ವಿಘ್ನರಾಜಂ ವಿನಾಯಕಂ ..

ರಾಗಂ -ಹಂಸಧ್ವನಿ ತಾಲಂ -ಆದಿ
ಪಲ್ಲವೀ ಭಜೇ ವಿಘ್ನರಾಜಂ ವಿನಾಯಕಂ
ಯಜೇ ಭಾಲಚಂದ್ರಂ ಪದವಾಕ್ಯಪ್ರಮೇಯಂ (ಭಜೇ ವಿಘ್ನರಾಜಂ)
ಅನುಪಲ್ಲವೀ ಅಥರ್ವಶೀರ್ಷಾದಿ-ಪ್ರತಿಪಾದಿತಂ
ಸಂಕಟನಾಶನಂ ಗಣಪತಿಂ ಸದಾ (ಭಜೇ ವಿಘ್ನರಾಜಂ)
ಚರಣಂ ವಕ್ರತುಂಡಂ ಮಹಾಕಾಯಂ
ಏಕದಂತಂ ಗಜಾನನಂ
ವಿಕಟಂ ಕೃಷ್ಣಪಿಂಗಾಕ್ಷಂ
ಧೂಮ್ರವರ್ಣಂ ಲಂಬೋದರಂ (ಭಜೇ ವಿಘ್ನರಾಜಂ)

..ಭೋ ಶಂಭೋ ಶಿವ-ಶಂಭೋ ಸ್ವಯಂಭೋ ..

ರಾಗಂ - ರೇವತಿ ತಾಲಂ -ಆದಿ
ಪಲ್ಲವೀ ಭೋ ಶಂಭೋ ಶಿವ-ಶಂಭೋ ಸ್ವಯಂಭೋ
ಗಂಗಾಧರ ಶಂಕರ ಕರುಣಾಕರ
ಮಾಮವ ಭವಸಾಗರ-ತಾರಕ (ಭೋ ಶಂಭೋ)
ಅನುಪಲ್ಲವೀ ನಿರ್ಗುಣ-ಪರಬ್ರಹ್ಮ-ಸ್ವರೂಪ
ಗಮಾಗಮಭೂತ-ಪ್ರಪಂಚ-ರಹಿತ
ನಿಜಗುಹಾ-ನಿಹಿತ ನಿತಾಂತ-ಅನಂತ
ಆನಂದ ಅತಿಶಯ ಅಕ್ಷಯಲಿಂಗ (ಭೋ ಶಂಭೋ)
ಚರಣಂ ದಿಮಿತ ದಿಮಿತ ದಿಮಿ ತರಿಕಿಟ ತಕತೋಂ
ತೋಂ ತೋಂ ತರಿಕಿಟ ತರಿಕಿಟ ತಕತೋಂ .

ಮತಂಗ-ಮುನಿವರ-ವಂದಿತ ಈಶ
ಸರ್ವದಿಗಂಬರ-ವೇಷ್ಟಿತವೇಷ
ನಿತ್ಯ-ನಿರಂಜನ ನೃತ್ಯನಟೇಶ
ಈಶ ಸಭೇಶ ಸರ್ವೇಶ (ಭೋ ಶಂಭೋ)

..ಸೋಮೇಶ್ವರಂ ಭಜೇಮ ..

ರಾಗಂ - ತಾಲಂ -ಆದಿ
ಪಲ್ಲವೀ ಸೋಮೇಶ್ವರಂ ಭಜೇಮ ಸಪರಿವಾರ ಸೋಮೇಶ್ವರಂ
ಅನುಪಲ್ಲವೀ ವಾಮೇ ಭಾಗೇಶ್ವರ್ಯಾಯುತಂ ಸತತಂ

ಸಾಮ-ಗಾನೇನ ತೋಷಿತಂ
ಸೋಮಾದಿ-ಯಜ್ಞ-ಹವಿರ್ಭುಜಂ
ಪರಮ-ಪದ-ಪ್ರದಂ ತಂ (ಸೋಮೇಶ್ವರಂ)
ಚರಣಂ ಅಯಿ-ಉಣಾದಿ-ಸೂತ್ರ-ಜನಿ-ಕರ್ತೃ-ರೂಪಂ
ಷಡ್ಜಾದಿ-ಸಪ್ತ-ಸ್ವರ-ನಾದ-ಭೂತಂ
ಶಮ-ದಮಾದಿ-ಯುಕ್ತೇನ ಪ್ರತಿಪದ್ಯಮಾನಂ
ಪೂತಂ ಪವಿತ್ರಂ ಪ್ರಣವ-ಸ್ವರೂಪಂ (ಸೋಮೇಶ್ವರಂ)
ನಿತ್ಯ-ನಿರೀಹಂ ನಿಗಮಾಂತಗಂ ತಂ
ರಾಜ-ಕೂಟ-ಕ್ಷೇತ್ರ-ಭಕ್ತ-ಪಾಲಕಂ ಕಾಲಾಂತಕಂ (ಸೋಮೇಶ್ವರಂ)

..ವಂದೇಽಹಂ ಶಾರದಾಂ ..

ರಾಗಂ -ಯಮನ್ಕಲ್ಯಾಣೀ ತಾಲಂ -ಮಿಶ್ರಚಾಪು
ಪಲ್ಲವೀ ವಂದೇಽಹಂ ಶಾರದಾಂ
ವಿಶಾರದಾಂ ಜ್ಞಾನದಾಂ ವರದಾಂ (ವಂದೇಽಹಂ)
ಅನುಪಲ್ಲವೀ ಶುದ್ಧ-ಸತ್ತ್ವ-ಸ್ವರೂಪಿಣೀಂ
ಸ್ವಚ್ಛ-ಹೃದಯ-ನಿವಾಸಿನೀಂ
ಸ್ವಪ್ರಕಾಶ-ರೂಪಿಣೀಂ (ವಂದೇಽಹಂ)
ಚರಣಂ ಪರಾಪರ-ವಿದ್ಯಾ-ಭೂಷಿತಾಂ
ಸುರವರ-ಸುಜನ-ಸೇವಿತಾಂ
ಶುಭದಾಂ ಸುಲಭಾಂ
ಸುಸ್ವರ-ವಾದ್ಯ-ನಿರತಾಂ (ವಂದೇಽಹಂ)

..ಮೀನಾಕ್ಷೀ ..

ರಾಗಂ -ಭಾಗೇಶ್ರೀ ತಾಲಂ - ರೂಪಕಂ
ಪಲ್ಲವೀ ಮಧುರ-ಮಧುರ-ಮೀನಾಕ್ಷಿ
ಮಧುರಾಪುರಿ-ನಿಲಯೇ ಅಂಬ
ಅಂಬ ಜಗದಂಬ (ಮಧುರ-ಮಧುರ)

ಅನುಪಲ್ಲವೀ ಮಧುರ-ಮಧುರ-ವಾಗ್ವಿಲಾಸಿನಿ
ಮಾತಂಗೀಂ ಮರಕತಾಂಗೀಂ
ಮಾತರ್ಮಮ ಹೃದಯ-ನಿವಾಸಿನಿ
ಮಾಂ ಪಾಹಿ ಸಂತಾಪ-ಹಾರಿಣಿ (ಮಧುರ-ಮಧುರ)

ಚರಣಂ ಸುಂದರೇಶ್ವರ-ಭಾಗೇಶ್ವರಿ
ಸುವರಾದಿ-ಜಗದೀಶ್ವರಿ ಛಾಯೇ
ಪತಿತಾತ್ಮ-ಪರಿತಾರಿಣಿ ಮಾಯೇ
ಪರಮಗುಹ್ಯ-ಪರಬ್ರಹ್ಮ-ಸಹಾಯೇ (ಮಧುರ-ಮಧುರ)

..ಷಣ್ಮುಖಃ ..
ರಾಗಂ -ಸಿಂಧುಭೈರವೀ ತಾಲಂ -ಮಿಶ್ರಚಾಪು
ಪಲ್ಲವೀ ಷಣ್ಮುಖಂ ಭಜ ಷಣ್ಮುಖಂ
ಸರ್ವಗಂ ಶಿಖಿ-ವಾಹನಂ
ಉನ್ಮೋಚನ-ಪ್ರಮೋಚನಾಯ (ಷಣ್ಮುಖಂ ಭಜ)

ಅನುಪಲ್ಲವೀ ಶರವಣಭವ-ವಿಭವಂ
ಶ್ರಿತಜನ-ಸೇವಿತಚರಣಂ
ಕಾಮಾದಿ-ಷಡ್ರಿಪು-ನಿಧನಂ
ಸಾಮಾದಿ-ವೇದಗಮ್ಯಂ (ಷಣ್ಮುಖಂ ಭಜ)

ಚರಣಂ ಸರ್ವಜನ-ಮನೋರಂಜಕಂ
ಪ್ರಾಜ್ಞಂ ಪ್ರಣವಾರ್ಥ-ದೇಶಿಕಂ
ಗುಹಂ ಗುರುವರಂ ಶೂರಂ ಶೂಲಧರಂ
ಪರತರಂ ಭವತಾರಕಂ (ಷಣ್ಮುಖಂ ಭಜ)

.. ಕಲ್ಯಾಣಸುಬ್ರಹ್ಮಣ್ಯಃ ..
ರಾಗಂ - ಕಲ್ಯಾಣೀ ತಾಲಂ -ಆದಿ
ಪಲ್ಲವೀ ಕಲ್ಯಾಣಸುಬ್ರಹ್ಮಣ್ಯ ನಮೋಽಸ್ತುತೇ
ಹೇ ಕಲ್ಯಾಣಸುಬ್ರಹ್ಮಣ್ಯ ನಮೋಽಸ್ತುತೇ (ಹೇ ಕಲ್ಯಾಣಸುಬ್ರಹ್ಮಣ್ಯ)
ಅನುಪಲ್ಲವೀ ವಲ್ಲ್ಯಾ ಸಮೇತ-ದೇವಸೇನಾಪತೇ ಸುರಪತೇ
(ಹೇ ಕಲ್ಯಾಣಸುಬ್ರಹ್ಮಣ್ಯ)
ಚರಣಂ ಪಶುಪಾಶ-ಮೋಹ-ವಿನಾಶೈಕ-ಹೇತೋ
ಆಬಾಲ-ಪಂಡಿತ-ಸುವಂದಿತ-ವಿಭೋ
ಪಶುಪುತ್ರ-ಕಲತ್ರ-ಸ್ವರ್ಗಾದೀಷ್ಟ-ಕಾಮತರೋ
ಪರಬ್ರಹ್ಮಪದಪ್ರದ-ಪ್ರಭೋ (ಹೇ ಕಲ್ಯಾಣಸುಬ್ರಹ್ಮಣ್ಯ)
ಮಧ್ಯಮ-ಕಾಲಃ ವಿಶ್ವಾಕಾರ-ಓಂಕಾರ-ತತ್ತ್ವಾರ್ಥಮೂರ್ತೇ ಗುರುಕುಲಾಚಲಕೀರ್ತೇ
ಭಕ್ತಜನ-ಹೃದಯಪೂರ್ತೇ ಸ್ಫೂರ್ತೇ ಸುಕೀರ್ತ್ತೇ

(ಹೇ ಕಲ್ಯಾಣಸುಬ್ರಹ್ಮಣ್ಯ)

.. ರಾಮಂ ಭಜೇ ಶ್ಯಾಮಂ ಮನಸಾ ..

ರಾಗಂ -ದುರ್ಗಾ ತಾಲಂ -ಆದಿ
ಪಲ್ಲವೀ ರಾಮಂ ಭಜೇ ಶ್ಯಾಮಂ ಮನಸಾ
ರಾಮಂ ಭಜೇ ಶ್ಯಾಮಂ ವಚಸಾ (ರಾಮಂ ಭಜೇ)
ಅನುಪಲ್ಲವೀ ಸರ್ವ-ವೇದ-ಸಾರ-ಭೂತಂ
ಸರ್ವ-ಭೂತ-ಹೇತು-ನಾಥಂ (ರಾಮಂ ಭಜೇ)
ಚರಣಂ -1 ವಿಭೀಷಣಾಂಜನೇಯ-ಪೂಜಿತ-ಚರಣಂ
ವಸಿಷ್ಠಾದಿ-ಮುನಿಗಣ-ವೇದಿತ-ಹೃದಯಂ
ವಶೀಕೃತ-ಮಾಯಾ-ಕಾರಿತ-ವೇಷಂ
ಏತಂ ಪುರೇಶಂ ಸರ್ವೇಶಂ (ರಾಮಂ ಭಜೇ)
ಚರಣಂ -2 ನೀಲ-ಮೇಘ-ಶ್ಯಾಮಲಂ ನಿತ್ಯ-ಧರ್ಮ-ಚಾರಿಣಂ
ದಂಡಿನಂ ಕೋದಂಡಿನಂ ದುರಾಚಾರ-ಖಂಡನಂ
ಜನ್ಮ-ಮೃತ್ಯು-ಜರಾ-ವ್ಯಾಧಿ-ದುಃಖ-ದೋಷ-ಭವ-ಹರಂ
(ರಾಮಂ ಭಜೇ)

.. ಶ್ಯಾಮಸುಂದರಂ ಭಾವಯೇ ..

ರಾಗಂ -ನಾಟ್ಟೈ ತಾಲಂ -ಮಿಶ್ರಚಾಪು
ಪಲ್ಲವೀ ಶ್ಯಾಮಸುಂದರಂಭಾವಯೇನಿಗಮಾಂತಗಂ (ಶ್ಯಾಮಸುಂದರಂ)
ಅನುಪಲ್ಲವೀ ಕಮನೀಯ-ಕಾಮಕೋಟಿ-ಕಲ್ಪದ್ರುಮಂ (ಶ್ಯಾಮಸುಂದರಂ)
ಚರಣಂ ಭಾವಾಭಾವಾನಿರ್ವಚನೀಯಮಾಯಾ-
ಕಲ್ಪಿತ-ಕಾಲದೇಶಾವಚ್ಛಿನ್ನ-ಶರೀರಂ ಸತತಂ
ಅನಂತಕಲ್ಯಾಣಗುಣಸಂಪನ್ನಂ
ಅನನ್ಯಭಕ್ತ್ಯಾ ಪರಿಸಂಪ್ರಾಪ್ತಂ
ಸಚ್ಚಿದ್ಧನರಸಮೂರ್ತಿಂ
ಪುಣ್ಯಮನೋರಥಪೂರ್ತಿಂ ಹೃತ್ಸ್ಫೂರ್ತಿಂ ತಂ (ಶ್ಯಾಮಸುಂದರಂ)

..ಹೇ ಗೋವಿಂದ ಹೇ ಗೋಪಾಲ ..

ರಾಗಂ -ಹಿಂದೋಲಂ ತಾಲಂ - ರೂಪಕಂ
ಪಲ್ಲವೀ ಹೇ ಗೋವಿಂದ ಹೇ ಗೋಪಾಲ

ಉದ್ಧರ ಮಾಂ ದೀನಂ
ಅತಿದೀನಂ ಬಲಹೀನಂ (ಹೇ ಗೋವಿಂದ)

ಅನುಪಲ್ಲವೀ ವಿಹಿತ-ವಿಹೀನಂ ವಿಪರ್ಯಯ-ಜ್ಞಾನಂ
ಸಂಚಿತ-ಸರ್ವ-ಕಲುಷ-ಕಲಾಪಂ (ಹೇ ಗೋವಿಂದ)

ಚರಣಂ ವೇದಂ ನ ಜಾನೇ ವೇದ್ಯಂ ನ ಜಾನೇ
ಧ್ಯಾನಂ ನ ಜಾನೇ ಧ್ಯೇಯಂ ನ ಜಾನೇ
ಮಂತ್ರಂ ನ ಜಾನೇ ತಂತ್ರಂ ನ ಜಾನೇ
ಪದ್ಯಂ ನ ಜಾನೇ ಗದ್ಯಂ ನ ಜಾನೇ (ಹೇ ಗೋವಿಂದ)

..ದಕ್ಷಿಣಾಮೂರ್ತೇ ಅಮೂರ್ತೇ ..

ರಾಗಂ - ರಂಜನೀ ತಾಲಂ -ಆದಿ
ಪಲ್ಲವೀ ದಕ್ಷಿಣಾಮೂರ್ತೇ ಅಮೂರ್ತೇ
ಸನಕಾದಿ-ಮುನಿಜನ-ಹೃನ್ಮೂರ್ತೇ (ದಕ್ಷಿಣಾಮೂರ್ತೇ)
ಅನುಪಲ್ಲವೀ ಆಗಮಸಾರ-ಪರಿಪೂರ್ಣ-ಆತ್ಮ-
ಜಿಜ್ಞಾಸು-ಮನೋಗತ-ಮೂರ್ತೇ (ದಕ್ಷಿಣಾಮೂರ್ತೇ)
ಚರಣಂ ಪ್ರಸೀದ ಹೃದೀಶ ಅಧೀಹಿ ಬ್ರಹ್ಮ
ತ್ಯಕ್ತಸರ್ವಂಯುಕ್ತಾತ್ಮಾನಂ
ತ್ವಚ್ಛರಣಾಗತಂ ಮಾಂ (ದಕ್ಷಿಣಾಮೂರ್ತೇ)

.. ತ್ಯಜರೇ ಭವ-ಭಯ-ತಾಪಂ ..

ರಾಗಂ -ಬೇಹಾಗ್ ತಾಲಂ -ಆದಿ
ಪಲ್ಲವೀ ತ್ಯಜರೇ ಭವ-ಭಯ-ತಾಪಂ
ಭಜರೇ ವ್ರಜ-ಜನ-ಮನಸ್ಸುಭಾಜಂ
ಗುರು-ರಾಜಂ ವಿರಾಜಂ (ತ್ಯಜರೇ)
ಅನುಪಲ್ಲವೀ ಅಪಿ ಚೇದಸಿ ಪಾಪಕೃತ್ತಮಃ
ಸರ್ವಂ ವೃಜಿನಂ ಸಂತರಿಷ್ಯಸಿ ತ್ವಂ (ತ್ಯಜರೇ)
ಚರಣಂ ಇದಂ ಶರೀರಂ ಕ್ಷೇತ್ರಂ ಹಿ ವಿದ್ಧಿ
ಕ್ಷೇತ್ರಂಯೋ ವೇತ್ತಿ ಸರ್ವೇಷು ಕ್ಷೇತ್ರೇಷು
ಸ ಹಿ ಪರಮಾತ್ಮಾ ಅಹಮಿತಿ ಪಶ್ಯ
ಸಮಾಹಿತೋ ಭೂತ್ವಾ (ತ್ಯಜರೇ)

..ಭಾವಯೇ ಪರಮಾತ್ಮಾನ್ ..

ರಾಗಂ -ಆರಭೀ ತಾಲಂ -ಆದಿ
ಪಲ್ಲವೀ ಭಾವಯೇ ಪರಮಾತ್ಮಾನಂ
ಭವಭಯದೂರಂ ನಿತರಾಂ (ಭಾವಯೇ)
ಅನುಪಲ್ಲವೀ ಶ್ರವಣ-ಮನನ-ಮುಖ-ಪ್ರಾಪ್ತ-ಸತತ್ತ್ವಂ
ಆದಿ-ಮಧ್ಯಾಂತ-ರಹಿತಂ ಪರಿಪೂರ್ಣಂ (ಭಾವಯೇ)
ಚರಣಂ -1 ಕಲ್ಪಿತ-ಸಕಲ-ಭುವನಾಧಾರಂ
ಸದ್ಗುರು-ಸುಮುಖ-ಕಮಲೋದ್ಭೂತಂ
ಜಪ-ತಪಃ-ಕರ್ಮ-ಸುಶಿತಯಾ ಬುದ್ಧಯಾ
ಬೋಧಂ ಪ್ರತಿಬೋಧಂ ವಿದಿತಂ ಮಹಾಂತಂ (ಭಾವಯೇ)
ಚರಣಂ -2 ಅಸಂಗಂ ಅಸ್ವಪ್ನಂ ಅಚಿಂತ್ಯ-ರೂಪಂ
ಮಧ್ಯಮ-ಕಾಲಃ ಶಾಂತಂ ಶಿವಂ ನಿರ್ವಿಕಲ್ಪಂ ಪರೇಶಂ
ಸಮಂ ಸದಾ ಸರ್ವ-ಭೂತೇಷು ಗೂಢಂ
ಸುಖಂ ಸ್ವತಂತ್ರಂ ಸುಬೋಧ-ಸ್ವರೂಪಂ (ಭಾವಯೇ)

.. ಶಂಕರಾಚಾರ್ಯಂ ಭಜೇಮ ..

ರಾಗಂ -ಮೋಹನಂ ತಾಲಂ - ರೂಪಕಂ
ಪಲ್ಲವೀ ಶಂಕರಾಚಾರ್ಯಂ ಭಜೇಮ
ಆದಿ-ಶಂಕರಾಚಾರ್ಯಂ ಭಜೇಮ
ಶಿವಶಂಕರ-ರೂಪಂ ಅರೂಪಂ
ಅದ್ವಯಾನಂದ-ಕರಂ ಯತಿವರಂ ಗುರುವರಂ (ಶಂಕರಾಚಾರ್ಯಂ)
ಅನುಪಲ್ಲವೀ ತೋಟಕಾದಿ-ಹೃದ್ಭಾವಿತ-ಚರಣಂ
ವಿದಿತಾಖಿಲ-ಶಾಸ್ತ್ರ-ಸುಧಾ-ಜಲಧಿಂ
ಅಘಟಿತ-ಮಾಯಾ-ಭವ-ಅಪಹಾರಂ
ಹಾರಂ ಶ್ರುತಿಸಾರಂ ವಾರಂ ವಾರಂ (ಶಂಕರಾಚಾರ್ಯಂ)
ಚರಣಂ ಕುಶಾಗ್ರ-ಬುದ್ಧಿ-ವಿಶೇಷ-ವಿಜ್ಞಾತಂ
ಈಶ-ಕೇನಾದಿ-ಭಾಷ್ಯ-ವಿಖ್ಯಾತಂ
ವಿಜ್ಞಾತ-ಪರಾತ್ಮ-ನಿಜಸ್ವರೂಪಂ
ಜ್ಞೇಯಂ ಧ್ಯೇಯಂ ಗೇಯಂ ವಯಂ (ಶಂಕರಾಚಾರ್ಯಂ)

..ಭಾರತ ದೇಶ ಹಿತಾಯ ..

ರಾಗಂ -ದೇಶ ತಾಲಂ -ಚತುಶ್ರ ಏಕಂ
ಪಲ್ಲವಿ ಭಾರತ-ದೇಶ-ಹಿತಾಯ
ಭರತಾದಿ-ಮಹಾಮತಿ-ಸೇವಿತ (ಭಾರತ...)
ಅನುಪಲ್ಲವಿ ಆಸೇತು-ಹಿಮಾಚಲ-ವನಗಿರಿಜನ-ಸಂರಕ್ಷಣಾಯ
ಕುರು ಸೇವಾಂ ತ್ವಂ ಕುರು ಸೇವಾಂ ತ್ವಂ ಕುರು ಸೇವಾಂ ತ್ವಂ ಕುರು ಸೇವಾಂ
(ಭಾರತ...)
ಚರಣಂ ಆಯುರಾರೋಗ್ಯ-ವಿವರ್ಧನಾಯ ಧರ್ಮ-ಸಂಸ್ಥಾಪನಾಯ
ಕ್ಷೋಭನಿವಾರಣಾಯ ಸುಭಿಕ್ಷ-ಪರಿಪ್ರಾಪಣಾಯ
ದೀನಜನಉದ್ಧಾರಣಾಯ
ಕುರು ಸೇವಾಂ ತ್ವಂ ಕುರು ಸೇವಾಂ ತ್ವಂ ಕುರು ಸೇವಾಂ ತ್ವಂ ಕುರು ಸೇವಾಂ
(ಭಾರತ...)

